ԱՄՓՈՓԱԹԵՐԹ
	«Սևանա լճի էկոհամակարգերի վերականգնման, պահպանման, վերարտադրման, բնականոն զարգացման և օգտագործման միջոցառումների 2019թ. տարեկան ծրագրին հավանություն տալու մասին» կառավարության որոշման նախագծի վերաբերյալ ստացված դիտողությունների և առաջարկությունների



	հ/հ
	Առաջարկության հեղինակը, գրության ամսաթիվը,  գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	Էներգետիկ ենթակառուցվածքների և բնական պաշարների նախարարություն

30.08.2018թ.

N01 ԱԳ/22.3/5026
	Առարկություններ և առաջարկություններ չկան


	-

	-



	2.
	Գեղարքունիքի մարզպետարան

31.08.2018
01/06/4879
	Առարկություններ և առաջարկություններ չկան
	-


	-



	3.
	Գյուղատնտեսության նախարարություն

03.09.2018թ.
ԱԽ/ԱԲ-2/7331


	ՀՀ կառավարության որոշման նախագծի վերաբերյալ առաջարկվում է՝ նախագծով հաստատվող տարեկան ծրագրի 2.6 կետի «Կատարման պատասխանատուն» սյունակից հանել «Գյուղատնտեսության նախարարություն» բառերը, քանի որ Գյուղատնտեսության նախարարության կանոնադրությամբ անտառների գույքագրման կամ հողօգտագործման քարտեզների թարմացման գործառույթներ նախատեսված չեն։
	Ընդունվել է
	Կատարվել է համապատասխան փոփոխություն

	4.
	Տնտեսական զարգացման և ներդրումների նախարարություն

03.09.2018

N01/16.3/7058
	Առարկություններ և առաջարկություններ չկան


	-
	-

	5.
	Տարածքային կառավարման և զարգացման նախարարություն
21.04.09.2018թ.

N01/15.2/6881
	Առարկություններ և առաջարկություններ չկան


	-
	-

	6.
	Արտակարգ իրավիճակների նախարարություն
04.09.2018թ.
N1/06.1/11088


	Առարկություններ և առաջարկություններ չկան


	-
	-

	7.
	Անշարժ գույքի կադաստրի կոմիտե

04.09.2018թ.

N ՍՊ/4982


	Որոշման նախագծի հավելվածի տարեկան ծրագրի 2.6 և 2.7 կետերում «Անշարժ գույքի կադաստրի կոմիտե» բառերը «Կատարման պատասխանատուն» սյունակից հանել և տեղափոխել «Համակատարողը» սյունակ, քանի որ «Գույքի նկատմամբ իրավունքների պետական գրանցման մասին» ՀՀ օրենքի 16-րդ հոդվածի պահանջի համաձայն, քարտեզագրության, գեոդեզիայի, չափագրման (հաշվառման) և հողաշինարարության գործունեություն իրականացնում են միայն մասնավոր կազմակերպությունները, իսկ կադաստրի կոմիտեն նախագծով նախատեսված աշխատանքների իրականացմանը կարող է աջակցել իր տվյալների շտեմարաններում առկա տեղեկատվության տրամադրմամբ:  


	Ընդունվել է
	Կատարվել է համապատասխան փոփոխություն

	8.
	Առողջապահության նախարարություն

03.09.2018թ.
NԱԹ/12609
	Նախագծի 1.1 կետում նշված է, որ «Սևան ազգային պարկ» պետական ոչ առևտրային կազմակերպության կառավարման համակարգի բարելավման համար Սևանա լճի և նրա ջրհավաք ավազանի գետերի ջրերի աղտոտվածության մոնիթորինգի իրականացման և միջոցառումների մշակման աշխատանքների կատարման համար «Համակատարողը» սյունակում նշված է առողջապահության նախարարությունը: Նշված միջոցառման իրականացման համար ֆինանսավորումը նախատեսված է «Շրջակա միջավայրի մոնիթորինգի և տեղեկատվության կենտրոն» պետական ոչ առևտրային կազմակերպության կողմից կատարվող «Ջրային օբյեկտների և օդային ավազանի աղտոտվածության վիճակի մոնիթորինգի ծառայություններ» ծրագրի շրջանակներում և անհասկանալի է, թե առողջապահության նախարարությունը այս աշխատանքները կատարելու համար որտեղից պետք է ֆինանսավորվի:
	Ընդունվել է
	Կատարվել է համապատասխան փոփոխություն

	9.
	Գիտությունների ազգային ակադեմիայի
Սևանա լճի պահպանության փորձագիտական հանձնաժողով

03.09.2018

NՓ-27
	- 1.1 կետի երկրորդ սյունակի վերջում ավելացնել «Կառավարման պլանի մշակում» դարձվածքը,

- 1.1 կետի երրորդ սյունակում ավելացնել «5» կետ՝ «Իրականացնել մշտական մոնիթորինգ ջրհավաք ավազանից անցանկալի կենդանատեսակների մուտքը լիճ կանխարգելելու նպատակով»,

- «2» կետի «2.2» ենթակետի երրորդ սյունակում «Հիմնում» բառից հետո ավելացնել «Ջրածածկման ենթակա տարածքներից արմատահանված ծառերի վերատնկման միջոցով»,

-«2.3» կետի երկրորդ սյունակում «ենթակառուցվածքների» բառից հետո ավելացնել՝ «Ապամոնտաժում և թափոնների» դարձվածքը,

- Շահագործումը հանձնել մասնագիտացված կազմակերպությանը, հաշվի առնելով, որ առաջարկվում է «2.12» կետը հանել ծրագրից մինչև հիդրոհանգույցի շինարարության ավարտը,

- Ծրագրում ավելացնել 2.12 կետ հետևյալ բովանդակությամբ՝ «Լճի ջրավազանի բուսական և կենդանական աշխարհի պահպանմանն ուղղված միջոցառումների մշտական մոնիթորինգի իրականացում»: Միաժամանակ առաջարկվում է թվարկված միջոցառումները լրամշակել «Ռազմավարական փաստաթղթի տիտղոսաթերթում: 
	Ընդունվել է ի գիտություն
Ընդունվել է ի գիտություն
Չի ընդունվել
Ընդունվել է
Չի ընդունվել
Չի ընդունվել

	«Սևան» ազգային պարկի կառավարման պլանի մշակում միջոցառումն ընդգրկված է Հայաստանի Հանրապետության կառավարության 2018-2022 թվականների գործունեության միջոցառումների ծրագրում (ՀՀ կառավարության նիստի Քաղվածք N39 կետ19)։
Բնապահպանության նախարարությունը խիստ կարևորում է նշված միջոցառման իրականացումը, սակայն հարկ է նշել, որ առկա է ֆինանսական միջոցների բացակայության խնդիր: Նախարարության կողմից կձեռնարկվեն քայլեր ֆինանսավորման աղբյուրների հայթայթման և միջոցառումը հետագա ծրագրերում ընդգրկելու ուղղությամբ։
Սևանա լճի ափամերձ տա րածքների 1902.5 մ նիշից ցածր գտնվող անտառ տնկարկներում ծառերը կորցրել են իրենց կենսունակությունը, բացի այդ հաշվի առնելով այդ տարածքում գտնվող անտառները կազմող ծառերի տեսակային և տարիքային առանձնահատկություները՝ արժեքավոր ծառերը մեծամասամբ 30 և ավելի տարեկան  սոճիներ են, նշված միջոցառման իրականացումը դառնում է անարդյունավետ։ Սակայն միջոցառումը հնարավոր է իրականացնել երիտասարդ տարիքի անտառտնկարկների նկատմամբ, որի հնարավորությունը կդիտարկվի հետագա նախատեսվող ծրագրերում։ 
Կատարվել է համապատասխան փոփխություն
Միջոցառումը բխում է «Սևանա լճի էկոհամակարգի վերականգնման, պահպանման, վերարտադրման և օգտա գործման միջոցառումների տարեկան  ու համալիր ծրագրերը հաստատելու մասին» Հայաստանի Հանրապետության օրենքից։ 
Միջոցառումների 2.10 կետով նախատեսված է՝ «Սևան» ազգային պարկի պահպանություն, պարկում գիտական ուսումնասիրությունների և անտառտնտեսական աշխատանքների կատարման ծառայություններ, որի գլխավոր նպատակը պարկի տարածքի բնական էկոհամակարգերի, լանդշաֆ տային ու կենսաբանական բազմազանության, գենոֆոնդի, բնության ժառանգության պահ պանություն, վերարտադրություն, գիտական  ուսումնա սիրություններ և շրջակա միջա վայրի դիտանցի իրականացում, հետազոտման տեխնոլոգիաների կիրառություն, որի վերաբերյալ ՊՈԱԿ-ը պարբերաբար տեղեկատվություն է ներկայացնում բնապահպանության նախարարություն։

	10. 
	«Սևանի իշխանի պաշարների վերականգնման և ձկնաբուծության զարգացման հիմնադրամ»

04.09.2018թ.
N01/09


	1. Որոշման նախագծի վերաբերյալ առարկություններ չկան:
Միաժամանակ առաջրկվում է՝ 

· նախագծով հաստատվող միջոցառումների տարեկան ծրագրի 2.5 կետի 3-րդ սյունակում նախատեսել նաև Սևանա լճին հարակից համանքներում կոյուղաջրերի հեռացման համակարգերի անցկացմանն ուղղված միջոցառումների մշակում և ներդրում:

· լրացուցիչ հիմնավորման կարիք ունի Ծրագրի 2.1 կետով նախատեսված միջոցառման (անտառշերտի մաքրում) ծավալը և դրա համար նախատեսվող ֆինանսավորման չափը: Մասնավորապես՝ նախորդ տարվա ծրագրով միևնույն չափի ֆինանսական միջոցների շրջանակներում նախատեսվել է իրականացնել 80.24 հա անտառաշերտի մաքրում, մինչդեռ նախագծով ներկայացվող ծրագրով նույն չափի ֆինանսական միջոցներ են նախատեսված 66.8հա անտառշերտի մաքրման համար:
	-
Ընդունվել է ի գիտություն

Ընդունվել է ի գիտություն

	-
Բնապահպանության նախարարությունը խիստ կարևորում է նշված միջոցառման իրականացումը, սակայն հարկ է նշել, որ առկա է ֆինանսական միջոցների բացակայության խնդիր: Նախարարության կողմից կձեռնարկվեն քայլեր ֆինանսավորման աղբյուրների հայթայթման և միջոցառումը հետագա ծրագրերում ընդգրկելու ուղղությամբ։
Միջոցառման ֆինանսավորման չափը պայմանավորված է ոչ թե մաքրված տարածքների զբաղեցրած մակերեսով (հեկտարով), այլ ափամերձ տարածքների մաքրման աշխատանքների ծավալով: Կախված տարածքի առանձնահատկություններից տարբեր ծանրաբեռնվածության և խտության աշխատանքներ են ենթադրվում։ Միաժամանակ հայտնում եմ, որ Նախագիծը նախապես համաձայնեցվում է ֆինանսների նախարարության հետ։

	11.
	Քաղաքաշինության կոմիտե
06.09.2018թ.

N01/11.2/4434
	Առարկություններ և առաջարկություններ չկան


	-
	-

	12.


	ՀՀ ֆինանսների նախարարություն

11.09.2018թ.

N 01/9-3/16443
	Առարկություններ և առաջարկություններ չկան


	-
	-

	13.
	Գիտությունների ազգային ակադեմիա
11.09.2018

24-01/34
	Առարկություններ և առաջարկություններ չկան


	-
	-

	14.
	Բնապահպանության և ընդերքի տեսչական մարմին 

12.09.2018

16/14.1/293
	Նախագծի 2.8-րդ կետով նախատեսված միջոցառումը վերաբերվում է կեղտաջրերի մաքրման կայանների տեղադրման գործընթացներին, որը վերահսկողական բնույթ չի կրում: Նշված միջոցառման կատարումը դուրս է բնապահպանության և ընդերքի տեսչական մարմնի օրենքով սահմանված իրավասությունների շրջանակից, ուստի առաջարկում եմ նախադծի 2.8-րդ կետի «Համակատարողը» սյունյակից հանել «Բնապահպանական և ընդերքի տեսչական մարմին» բառերը: 
	Ընդունվել է
	Կատարվել է համապատասխան փոփոխություն


	


